
1. Din is-sentenza hija dwar talba maghmula mill-konvenut biex jinstema’

mill-gdid appell maqgtugh b’sentenza ta’ din il-qorti tat-13 ta’ Lulju

2020, wara i tithassar dik is-sentenza ghax ighid illi s-sentenza

inkisbet bil-qerq tal-parti I-ohra kontra tieghu u ghax wara li nghatat is-

sentenza nstab dokument deciziv li ma setax igibu gabel is-sentenza

(art. 811 para. (@) u (k) tal-Kodici ta’ Organizzazzjoni u Pro¢edura

Civili). ll-fatti relevanti huma dawn:

2. L-attrici tghid illi kienet imgieghla mill-konvenut bi “vjolenza u pressjoni
morali” taghti I-kunsens taghha ghal diversi kuntratti u prokura favur
tieghu. Ghalhekk fethet din il-kawza biex titlob illi I-qorti tghid illi I-
kunsens taghha kien vizzjat u thassar il-kontratti u I-prokura. Talbet
ukoll illi I-konvenut jaghtiha access hieles ghal immobbli proprijeta
taghha. II-Prim’Awla tal-Qorti Civili b’sentenza tal-10 ta’ Gunju 2019
lagghet it-talbiet tal-attrici dwar il-prokura u whud mill-kuntratti u biex

il-konvenut jaghtiha ac¢ess ghall-immobbli.

3. ll-konvenut appella izda din il-gorti, b’sentenza tat-13 ta’ Lulju 2020
[is-sentenza attakkata] cahdet l-appell u ikkonfermat is-sentenza
appellata. B’rikors tad-9 ta’ Ottubru 2020 il-konvenut talab illi din il-
qorti thassar is-sentenza attakkata u tisma’ l-appell mill-gdid. L-attrici
wiegbet fit-3 ta’ Novembru 2020 biex tghid illi t-talbiet tal-konvenut

ghandhom jigu mi¢huda.

4. Billi fit-twegiba taghha l-attrici ressqet eccezzjoni illi t-talba ghat-
thassir tas-sentenza attakkata u s-smigh mill-gdid tal-appell saret
wara li kien ghadda z-zmien moghti ghalhekk mil-ligi, il-qorti sejra

tibda billi tqis din I-e¢¢ezzjoni, li giet imfissra hekk:

»llli in linea preliminari jirrizulta illi t-talba ghar-ritrattazzjoni ma saritx fi
zmien 3 xhur kif irid I-artikolu 818(1)(a) tal-Kodici ta’ Organizzazzjoni u
Procedura Civili.

»|lli ir-ritrattand stess fir-rikors ta’ ritrattazzjoni tieghu isejjes il-bazi tar-
ritrattazzjoni tieghu fuq fatti li sehhew wagqt it-trattazzjoni orali tal-
appell li sehhet fis-seduta tad-9 ta’ Gunju 2020, filwaqt i r-rikors ghar-
ritrattazzjoni tieghu tressaq ezattament 4 xhur wara u cioé fid-9 ta’
Ottubru 2020.

»llli anke kieku kien minnu dak li gieghed jallega ir-ritrattand, allura
fdak I-istadju tat-trattazzjoni kien suppost ga wasal ghall-konkluzjoni li
skond hu r-ritrattata kienet ged tqarrag. B’hekk se mai I-iktar Zzmien
tard li setghet tingieb din il-kawza kien id-9 ta’ Settembru 2020.

»llli ghalhekk, tenut kont ta’ dawn il-fatturi biss, din I-onorabbli qorti
ghandha tiddikjara li r-rikors ghat-thassir tas-sentenza tressaq tard-
ivament u ghalhekk ghandha tiddeklina milli tkompli tisma’ l-istess.«

Dwar iz-zmien li fih tista’ ssir it-talba ghar-ritrattazzjoni |-art. 818 tal-

Kodi¢i ta’ Organizzazzjoni u Proc¢edura Civili jghid hekk:

»818. (1) Iz-zmien li fih tista’ ssir it-talba ghar-ritrattazzjoni huwa ta’
tliet xhur, u jibda jghodd -

»(a) fil-kazijiet imsemmijin fl-artikolu 811(a) u (k), mill-gurnata li
fiha jinkixef il-gerq, jew jinsab id-dokument;«

ll-kaz tallum jintlagat b’din id-disposizzjoni billi t-talba tal-konvenut

saret taht |-art. 811(a) u (k).

L-argument tal-attrici hu illi jekk tassew sehh il-gerq li fuqu I-konvenut
isejjes it-talba taht I-art 811(a) dan il-gerq inkixef fid-9 ta’ Gunju 2020.
Fil-fatt il-konvenut jallega li |-qerq sehh meta xi hadd hareg xi
dokumenti mill-proc¢ess tal-kawza, u jfisser hekk il-mod kif sar jaf

b’dan:

»llli fl-udjenza tad-9 ta’ Gunju 2019 [recte, 2020] dina l-onorabbli gorti
informat lil partijiet illi:

»“ll-qorti tirrileva ghall-informazzjoni tal-partijiet illi minn fol. 183 sa
203 huma neqgsin mill-atti.

»“L-avukati ged jimpenjaw irwiehhom biex fil-mori tad-differiment
jaghmilu li jistghu biex jirrikostruwixxu l-istess.”

»llli d-dokumenti li (ghal darb’ohra) sparixxew mill-atti kienu dokumenti
importanti li sahansitra kellhom effett dirett fuq is-sentenza finali.«

Bla ma nidhlu ghalissa fil-kwistjoni jekk |-ghibien tad-dokumenti sehhx
b'gerq jew le u b’gerq tal-attrici, il-fatt inkixef fid-9 ta’ Gunju 2020 u
ghalhekk il-pro¢eduri tallum kellhom jinbdew sad-9 ta’ Settembru

2020; fil-fatt inbdew fid-9 ta’ Ottubru 2020.

Tassew, is-sentenza attakkata nghatat fit-13 ta’ Lulju 2020 u I-
konvenut ma setax fetah il-pro¢eduri tallum biex tithassar is-sentenza
attakkata qabel ma dik is-sentenza kienet inghatat, li jfisser illi kieku s-
sentenza attakkata nghatat wara d-9 ta’ Settembru 2020 il-konvenut
gatt ma kien ikun jista’ jaghmel talba taht I-art. 811(a). Fil-kaz tallum il-
kwistjoni hija akkademika izda tkompli turi illi, meta I-gerq ikun ga
nkixef qabel ma tinghata s-sentenza attakkata, ir-rimedju ta’ ritratt-
azzjoni ma jinghatax, ghax il-qerq tkun ga taf bih il-qorti meta taghti s-
sentenza attakkata u tkun qisitu meta tat is-sentenza. Proceduri ta’

ritrattazzjoni ma humiex appell mis-sentenza attakkata.

Ghalhekk it-talba tant I-art. 811(a) ma tistax tintlaga’, mhux biss ghax
saret aktar min tliet xhur wara li nkixef il-qerq, izda wkoll ghax ma
jinghatax ir-rimedju ta’ ritrattazzjoni meta I-qerq ikun ga nkixef meta

tinghata s-sentenza attakkata.

Fadal li naraw ghaddewx tliet xhur minn dakinhar li nkixef id-dokument

deciziv ghall-ghanijiet tal-art. 811(k).

L-aggravju tant l-art. 811(k) gie mfisser hekk:

oo e .l l-artikolu 811 subinéiz (k) tal-Kap. 12 tal-Ligijiet ta’ Malta
jipprovdi wkoll illi ritrattazzjoni tista’ tigi ordnata wkoll jekk, wara s-
sentenza, ikun instab dokument deciziv, u li |-parti li ggibu ma kinitx taf
bih, inkella illi, bil-mezzi li taghti I-ligi, ma setghatx iggibu, gabel dik is-
sentenza.

»llli huwa evidenti li r-rikorrenti ma kellux is-setgha bil-mezzi li taghti I-
ligi 1i jgib dawk id-dokumenti li gew misruga mill-atti u li sar jaf bin-
nugqgas taghhom xahar biss gabel I-ghoti tas-sentenza finali.

»llli, inoltre, ir-rikorrenti kien fl-impossibilita li jkun jaf liema dokumenti
gew attwalment sfilzati illegalment mill-atti ta’ dan il-kaz.«

Jidher izda li ghadu sallum il-konvenut ma jafx x’kienu d-dokumenti
niegsa, tant li ma ipprezentahomx flimkien mar-rikors ghar-ritratt-
azzjoni. Dan fifisser li d-dokument ghadu ma nstabx u, konsegwente-
ment, ghadu ma huwiex maghruf huwiex “deciziv’ jew le biex il-gorti

tkun tista’ tghid jekk in-nuqqas tieghu ivvizzjax is-sentenza attakkata.

Fi kliem iehor, ladarba d-dokument ghadu ma nstabx, it-talba ghat-
thassir tas-sentenza hija intempestiva aktar milli tardiva, u fdan I-
istadju ghalhekk it-talba ma tistax tinstema’. Dan ma ffissirx illi t-talba
tigi michuda ghax ghadu ma huwiex maghruf id-dokument, jekk u
meta jinstab, ikunx deciziv; ifisser illi fdan Il-istadju l-attrici ghandha
biss tinheles mill-harsien tal-gudizzju ta’ ritrattazzjoni bla hsara ghall-

jedd tal-konvenut li jerda’ jressaq it-talba jekk u meta jkun il-waqt.

ll-qorti ghalhekk tichad it-talba ghat-thassir tas-sentenza tanht I-art.
811(a) tal-Kodi¢i ta’ Organizzazzjoni u Procedura Civili ghax it-talba
saret wara li ghadda z-zmien li taghti I-ligi, u ma tqisx it-talba taht I-art.

811(k) ghax intempestiva.

L-ispejjez ta’ dan I-episodju jhallashom il-konvenut.

Giannino Caruana Demajo Anthony Ellul Robert G. Mangion
Adent President Imhallef Imhallef

